
ABSTRAK 

 

 

Tujuan kajian ini ialah untuk membangunkan Modul Pembelajaran Berasaskan Projek 

(MPBP) bagi latihan kimpalan dalam kursus Amalan Bengkel Mekanikal serta 

menentukan kesannya terhadap pencapaian pelajar di Politeknik. Kajian ini 

menggunakan reka bentuk kuasi eksperimen Solomon empat kumpulan (dua 

kumpulan rawatan dan dua kumpulan kawalan) dengan menggunakan ujian pra dan 

pasca. Isi kandungan modul MPBP telah dibangunkan menggunakan teori 

konstruktivisme yang sesuai untuk Pembelajaran Berasaskan Projek (PBP). Manakala 

untuk membangunkan modul MPBP maka model Dick dan Raiser yang mempunyai 

tujuh fasa telah digunakan. Modul MPBP telah dijalankan selama empat minggu 

untuk kumpulan rawatan. Sampel kajian terdiri daripada 110 orang pelajar daripada 

tiga buah Politeknik yang telah pilih secara rawak berstrata dan rawak kluster. 

Manakala strata dalam kajian adalah lokasi Politeknik. Instrumen kajian terdiri 

daripada ujian (pra dan pasca), inventori gaya pembelajaran Index Learning Style 

(ILS) dan soal selidik kebolehpasaran pelajar. Kesemua instrumen telah disahkan oleh 

sembilan (9) orang pakar bidang. Hasil ujian ANOVA menunjukkan terdapat kesan 

yang signifikan Modul MPBP berdasarkan ujian pasca [F=(3,106)=45.21; p<0.05]. 

Dapatan inventori gaya pembelajaran ILS menunjukkan majoriti responden 

mempunyai gaya pembelajaran aktif (81%). Dapatan soal selidik kebolehpasaran 

menunjukkan responden percaya bahawa mereka memiliki kemahiran kritis 

(min=4.40; SP=0.61), kemahiran kerja berpasukan (min=4.44; SP= 0.62) serta 

kemahiran komunikasi (min=4.34; SP= 0.65). Kesimpulannya, modul MPBP didapati 

berkesan untuk meningkatkan pencapaian pelajar dalam kursus amali kimpalan TIG. 

Implikasi kajian menunjukkan bahawa modul MPBP dapat dijadikan salah satu bahan 

bantu mengajar untuk kursus amali kimpalan bukan sahaja di Politeknik malah boleh 

digunakan di institusi latihan vokasional di Malaysia. 

DEVELOPMENT OF A PROJECT-BASED LEARNING MODULE (MPBP) 

FOR WELDING TRAINING IN MECHANICAL WORKSHOP PRACTICE 

COURSES AND THE EFFECTS ON STUDENT  

ACHIEVEMENT IN POLYTECHNICS 

 

 

ABSTRACT 

 

 

The purpose of this study was to develop a Project-Based Learning Module (MPBP) 

for welding training in Mechanical Workshop Practice courses as well as to determine 

its impact on students achievement at the Polytechnics. This study used quasi-

experiment with four-group Solomon design (two treatment groups and two control 

groups) using pre- and post-tests. The contents of the MPBP module have been 

developed using constructivism theory that is suitable for Project-Based Learning 

(PBP). In developing the MPBP module, the Dick and Raiser model with seven 

phases has been used. The MPBP module was conducted for four weeks for the 

treatment group. The study samples consisted of 110 students from three Polytechnics 

who have been randomly selected using stratified and cluster random sampling. The 

stratum in the study was the location of the Polytechnics. The research instruments 

consisted of a set of tests (pre and post), an inventory of Index Learning Style (ILS) 

and student marketability questionnaire. All instruments have been verified by nine 

(9) field experts. The results of the ANOVA test showed that there was a significant 

effect of MPBP module based on post-test [F = (3,106) = 45.21; p <0.05]. ILS 

learning style inventory finding showed that the majority of respondents have an 

active learning style (81%). The findings of the marketability questionnaire showed 

that the respondents believed that they possess critical skills (mean = 4.40; SP = 0.61), 

teamwork skills (mean = 4.44; SP = 0.62) and communication skills (mean = 4.34; SP 

= 0.65). In conclusion, the MPBP module was found to be effective in improving 

students achievement in TIG welding practical course. The implication of the study 

shows that the MPBP module can be used as one of the teaching aids for practical 

welding course not only at the Polytechnics but can also be used in vocational training 

institutions in Malaysia. 

  PENGENALAN 

 

 

 

 

1.1 Pendahuluan 

 

Sejak akhir-akhir ini, dunia pendidikan di Malaysia telah menghadapi situasi yang 

semakin mencabar bagi memastikan impian untuk menghasilkan modal insan yang 

bermutu dan berkualiti menjadi satu kenyataan. Generasi muda pada masa kini 

dianggap sebagai orang berkepentingan dalam merealisasikan [Pelan Pembangunan 

Pendidikan Malaysia 2015-2025 (Pengajian Tinggi)] yang diperkenalkan oleh 

kementerian pelajaran bagi melahirkan generasi yang berkemahiran dan berkualiti 

(Ministry of Education Malaysia, 2015). Bagi merealisasikan generasi berkemahiran 

dan berkualiti, Kementerian Pendidikan Malaysia (KPM) juga turut memperkenalkan 

Pendidikan Teknik dan Vokasional (PTV) atau lebih sinonim dengan panggilan 

TVET dalam perkembangan pendidikan negara. Perkembangan transformasi dalam 

Pendidikan Teknik dan Vokasional (PTV) bertujuan untuk pembangunan ekonomi 

negara bagi menghasilkan modal insan bermutu dan secara tidak langsung untuk 

merealisasikan Pelan Pembangunan Pendidikan Malaysia 2015 – 2025. 

 

 Dewasa ini, bagi merealisasikan Pelan Pembangunan Pendidikan Malaysia 

2015–2025 Politeknik yang mewakili institusi Pendidikan Teknikal dan Vokasional 

(FPTV) atau TVET telah menyatakakan hala tuju transformasi Politeknik yang mana 

telah diperkukuhkan di seluruh negara dengan empat objektif utama iaitu (i) 

menaikkan nama Politeknik sebagai institusi peneraju dalam bidang Pendidikan Dan 

Latihan Teknik Dan Vokasional (PTV); (ii) memastikan program pengajian di 

Politeknik relevan dalam pembangunan ekonomi negara; (iii) menerajui bidang 

tujahan dan teknologi tertentu; (iv) membina reputasi antarabangsa; dan (v) 

mempelbagai dan meluaskan penawaran program (Jabatan Pengajian Politeknik, 

2009). Dalam pada itu, pada 25 Februari 2010 Jabatan Pengajian Politeknik Malaysia 

(JPPM) telah melancarkan satu agenda pendidikan utama negara iaitu Transformasi 

Politeknik yang telah dirangka sepanjang tahun 2009 sehingga 2020 yang bertujuan 

meningkatkan bilangan tenaga kerja berkemahiran tinggi kepada 37 peratus bermula 

2015 lagi. Pada waktu yang sama, Jabatan Pengajian Politeknik Malaysia (JPPM) 

juga merancang untuk menubuhkan Universiti Politeknik dan menghasilkan 

keupayaan baru kepada Politeknik bagi membangunkan sumber manusia negara 

melangkaui tahun 2020 (Jabatan Pengajian Politeknik, 2009). Dalam pada itu, 

menurut kajian Mohd Noor Hashim, Norfadila, dan Azmi yusoff (2011), tindakan 

drastik perlu dilakukan bagi menghadapi pelbagai cabaran dalam melaksanakan 

tranformasi Politeknik ini. Hal ini mengambarkan, Kementerian Pengajian Tinggi 

(KPT) berusaha sedaya-upaya berusaha untuk menjadikan Politeknik sebagai institusi 

pendidikan yang terulung di negara kita. Sementara itu, kerajaan melalui Kementerian 

Pendidikan Malaysia (KPM) telah memperkenal Pembelajaran Berasaskan Projek 

(PBP) pada tahun 2006 untuk merealisasikan agenda pendidikan negara iaitu 

Tranformasi Politeknik. Jelaslah di sini, kepentingan Transformasi Politeknik amat 

bertepatan dengan pembangunan negara. Hal ini adalah selari dengan kajian ini dalam 

melestarikan PBP di intitusi TVET terutamanya Politeknik Malaysia. 

 

Pada tahun 2006, Kementerian Pendidikan Malaysia (KPM) telah 

memperkenalkan PBP di Malaysia yang merupakan salah satu teknik pembelajaran 

yang mana dapat mengurangkan beban pelajar dalam pembelajaran dan sekolah 

bestari perdana telah menjadi perintis kepada kaedah pembelajaran tersebut. Justeru 

kajian ini telah memilih Politeknik Malaysia sebagai sampel kajian dengan 

menggunakan kaedah PBP dalam membangunkan Modul Latihan Kimpalan TIG 

(MLKT) bagi kursus Amalan Bengkel Mekanikal 3 di Politeknik Malaysia. Dalam 

pada itu, menurut Veerasamy (2010), asas kepada kaedah PBP adalah lebih 

menitikberatkan projek di dalam proses pembelajaran dan pengajaran (PdP) 

(Veerasamy, 2010). Dalam pada itu, PBP merupakan satu kaedah PdP yang 

berorientasikan projek di mana projek yang dijalankan dapat meningkatkan 

pengalaman pelajar kerana projek yang dilaksanakan adalah berkaitan dengan 

kehidupan seharian pelajar (Tal et al., 2006). Selain itu, PBP juga adalah merupakan 

satu kaedah pembelajaran yang berasaskan soalan bermakna dimana kaedah ini dapat 

memperkembangkan pemikiran pelajar sekaligus pelajar dapat berfikir dengan lebih 

luas dan dekat dengan dunia sebenar (Chin & Chia, 2006 ; Lehman et al., 2006; Tal et 

al., 2006). Jelaslah di sini, PBP merupakan salah satu teknik pembelajaran yang 

sangat bersesuaian dalam membantu pelajar untuk memahami isi pembelajaran secara 

lebih menyeluruh dan mendalam terutamanya kursus Amalan Bengkel Mekanikal 3 

yang lebih mengutamakan pengetahuan dan kemahiran kimpalan. 

 

 Dalam merealisasikan agenda pendidikan negara, isu masalah pembelajaran 

dalam kalangan pelajar terutama sekali pelajar Politeknik semakin dititik beratkan 

oleh KPM. Umum mengetahui bahawa, PBP amat bersesuaian dengan kehendak 

kurikulum pendidikan di negara kita, walaubagaimanapun, PBP masih didapati 

tersisih kerana kurangnya pendedahan umum tentang  kaedah PBP di Malaysia 

(Balakrishnan et al., 2009). Sepatutnya, di akhir pembelajaran yang melibatkan PBP 

ini akan terhasilnya produk atau lebih dikenali dengan artifak (Kamarulzaman & 

Khairul, 2010) bertujuan untuk mengukuhkan pengetahuan pelajar (Yalcin, 2009). 

Sebagai contoh produk PBP yang perlu dihasilkan pada akhir pembelajaran seperti 

buku skrap, demokrasi dan persembahan. Selain itu, PBP bukan sahaja dapat 

membantu pelajar dalam pembelajaran terutama dalam kursus Amalan Bengkel 

Mekanikal 3 di Politeknik Malaysia malah dapat juga membina pelbagai kemahiran 

kepada pelajar yang mempraktikkan dan mengamalkan kaedah PBP dalam kehidupan 

harian (Nation, 2008). Justeru itu, aplikasi kaedah PBP di Politeknik khususnya dapat 

menyelesaikan masalah pembelajaran dikalangan pelajar Politeknik Malaysia 

terutamanya sekali pelajar yang menggunakan Modul Latihan Kimpalan TIG 

(MLKT) di dalam khusus Amalan Bengkel Mekanikal 3. 

 

 PBP mempunyai banyak kelebihan antaranya dapat membina kemahiran 

pelajar di samping dapat belajar secara kumpulan dan secara teknik “hand on” (Kaldi 

et al., 2011). Selain itu, kaedah pembelajaran yang berbentuk koperatif atau 

berkumpulan membolehkan pelajar bertukar-tukar pendapat semasa pembelajaran 

berlangsung selain dapat meningkatkan kemahiran “hand on” pelajar yang terlibat 

(Zimmerman, 2010). Malah, PBP juga dilihat menjadi kaedah pembelajaran utama 

yang dapat meringankan beban pelajar dalam memahami isi pembelajaran dengan 

tepat jika dibandingkan dengan pembelajaran konvensional yang hanya berpusatkan 

pensyarah dan tidak relevan dengan dunia semasa (Zimmerman, 2010). PBP amat 

sesuai dengan kurikulum di negara kita dalam mengukuhkan dan meluaskan ilmu 

pengetahuan pelajar melalui pembelajaran berkumpulan dalam proses pembangunan 

Negara amnya (Balakrishnan et al., 2009).  

 

 Menurut Bell (2010), PBP turut mempengaruhi gaya pembelajaran pelajar 

dalam menghasilkan produk atau artifak. Gaya pembelajaran ini bukan sahaja penting 

dalam meningkatkan pencapaian akademik pelajar  (Zubaidah Began, 2007; Meor 

Ibrahim & Assaadah, 2008), membantu pelajar memahami isi-isi pembelajaran di 

dalam kelas semasa pembelajaran dengan lebih berkesan (Graf, Kinshuk & Liu, 2009) 

malah amat penting dalam merealisasikan Pelan Pembangunan Pendidikan Malaysia 

2015-2025 bagi pembangunan pengajian tinggi di Malaysia. Kepentingan gaya 

pembelajaran seperti Gaya Pembelajaran Felder Silverman (1988) telah di aplikasikan 

dalam proses Pengajaran dan Pembelajaran (PdP) ke atas pelajar Politeknik Malaysia 

yang menggunakan Modul Latihan Kimpalan TIG (MLKT) terhadap kursus Amalan 

Bengkel Mekanikal 3 . 

1.2 Latar Belakang Masalah 

 

Pada tahun 2015, Kementerian Pendidikan Malaysia (KPM) sudah menperkenalkan 

Pelan Pembangunan Pendidikan Malaysia 2015-2025 yang mana terdiri daripada 

sepuluh penambahbaikan yang diperlukan untuk mengubah sistem pendidikan 

Malaysia kepada yang lebih baik (Kementerian Pendidikan Malaysia, 2015). Antara 

sepuluh penambahbaikan tersebut adalah didapati yang keempat adalah khusus untuk 

TVET yang mana kerajaan memberi keutamaan yang jitu iaitu untuk melahirkan 

Graduan TVET yang bermutu tinggi. Bagi melahirkan graduan TVET yang bermutu 

tinggi samada dari segi akademi mahupun industri, pelbagai inisiatif yang dilakukan 

oleh kerajaan terutamanya dalam sistem pendidikan kepada pelajar di Malaysia. 

Laluan aliran dalam pendidikan Malaysia seperi rajah 1.1 yang diadaptasi dari KPM, 

2015 adalah menunjukkan pihak kerajaan yang sangat komited dalam menyediakan 

graduan TVET di Malaysia. Laluan aliran ini boleh dijadikan sebagai panduan kepada 

pelajar untuk menjadi salah seorang graduan TVET.  

Petunjuk 

 Laluan Akademik dan Institusi Institusi TVET Pendidikan KPM 

             Institusi TVET Pendidikan Tinggi KPM Institusi TVET Kementerian Dan Agensi Lain 

 

Rajah 1.1. Laluan Pendidikan TVET di Malaysia (KPM, 2015) 

Sekolah Menengah Rendah (PT3) 

Sekolah menengah kebangsaan, Sekolah agama, Sekolah Pendidikan Khas, Sekolah 

teknikal, Sekolah sukan, Sekolah seni, Sekolah persendirian, Sekolah Program lain 

(Contohnya Model komprehensif K9) 

 

PAV 

Sekolah Menengah Atas (SPM) 

Sekolah menengah kebangsaan, Sekolah agama, Sekolah 

Pendidikan Khas, Sekolah teknikal, Sekolah sukan, Sekolah 

seni, Sekolah persendirian, Sekolah Program lain 

(Contohnya Sekolah Berasrama Penuh) 

 

 

Kolej Vokasional 

(SVM/SKM Tahap 2) 

Institusi 

Latihan 

Kemahiran 

(SKM, DKM, 

DLKM) 

Tingkatan 6 

(STPM) 
Matrikulasi 

Politeknik 

(Diploma / 

Diploma 

lanjutan) 

Kolej 

Komuniti 

(Sijil/ 

Diploma 

Kolej 

Vokasional 

(DKM/ 

DVM) 

Universiti (Ijazah Sarjana Muda/ 

MS/ MA/ MBA/ PHD 

ALAM PERKERJAAN 

MTUN (Diploma, Ijazah 

Sarjana Muda  Teknologi 

Kejuruteraan) IPT lain 

(Diploma/ Diploma Lanjutan) 

Dalam pada itu TVET masih lagi baru diperkenalkan di Malaysia jika 

dibandingkan dengan negara-negara maju yang lain (Sauffie, 2015; Yunos, 2008). 

Justeru itu kurikulum yang digubal masih lagi tidak menyeluruh dalam konteks 

budaya pendidikan di Malaysia kerana kurang data empirikal sebagai rujukan bagi 

penambahbaikan. Ini melibatkan juga kurikulum dalam Politeknik yang merupakan 

subset dalam Pendidikan Teknik dan Vokasional (PTV) di Malaysia. Pendidikan 

TVET di Politeknik telah menawarkan 70 program antaranya adalah program 

Kejuruteraan Mekanikal. Sehubungan itu, kajian telah dijalankan oleh Matore (2014) 

di tujuh buah politeknik di Malaysia mendapati cabaran utama pelajar dalam TVET 

adalah takut gagal dalam ujian, bimbang terhadap peperiksaan, berasa malas, dan 

kurang keyakinan diri. Selain itu, Habók dan Nagy (2016) mencadangkan keperluan 

kepada panduan tambahan dalam membangunkan instrumen penilaian dalam 

Pembelajaran Berasaskan Projek (PBP) untuk lebih efektif. Oleh yang demikian, satu 

kajian perlu dilakukan bagi mengkaji keberkesanan MLKT yang berasaskan PBP 

dalam kursus Amalan Bengkel Mekanikal 3 subjek  dalam meningkatkan pencapaian 

pengetahuan dan kemahiran serta kebolehpasaran pelajar Politeknik Malaysia. Bagi 

kajian ini, satu modul telah dibangunkan untuk membantu memudahkan sesi 

pembelajaran pensyarah dan pelajar di Jabatan Kejuruteraan Mekanikal (JKM), 

Politeknik Malaysia. Kajian ini hanya menumpukan kepada pelajar TVET yang 

menjalani Modul Latihan Kimpalan TIG (MLKT) di dalam kursus Amalan Bengkel 

Mekanikal 3 di Politeknik Malaysia sahaja. Di samping itu, kajian ini menjurus 

kepada Kimpalan TIG dengan menggunakan Modul Latihan Kimpalan TIG (MLKT) 

yang berasaskan Pembelajaran Berasaskan Projek (PBP) dengan populasi kajian ialah 

pelajar Politeknik Malaysia. 

Dalam meniti arus kemodenan ini, pendekatan PBP dilihat amat sesuai dengan 

dasar dan sistem pendidikan di Politeknik Malaysia adalah (Hairul Nizam & 

Baharuddin, 2012) kerana PBP adalah pembelajaran berpusatkan pelajar (Nor 

Hamidah & Zanaton Iksan, 2014) dan kurikulum berasaskan hasil pembelajaran atau 

dikenali sebagai “Outcome Based Education” (OBE) (Zulzana Zulkarnain et al., 

2012). Selain itu, menurut kajian Md Baharuddin et al. (2009), PBP telah menjadi 

salah satu kaedah alternatif yang bersesuaian dengan konsep pembelajaran abad ke-

21. Hal ini berlaku kerana PBP memberi peluang kepada pelajar untuk mengenal pasti 

cabaran dalam permasalahan dunia sebenar (Mispuah, 2015). Oleh yang demikian, 

kemahiran 'hands on' dan ‘minds on’ dapat diperluaskan dengan pelaksanaan PBP 

(Nor Hamidah & Zanaton Iksan, 2014) di mana pelajar dapat menterjemahkan idea, 

membangunkan minda dan keupayaan diri seterusnya menjadikan mereka lebih fokus 

dalam setiap tugasan pembelajaran yang dirancang. Di samping itu, menurut 

pandangan oleh Mispuah Hassan dan Kamisah Osman (2014) pencapaian dan hasil 

pembelajaran akan meningkat dengan pelaksanaan PBP. Sementara itu, kursus 

kimpalan di Politeknik Malaysia yang sedia ada memiliki beberapa permasalahan. 

 

 Kursus Amalan Bengkel Mekanikal 3 dengan kod kursus DJJ3032 terdiri 

daripada sub-topik kimpalan TIG yang merupakan kursus TVET yang terdapat di 

dalam Jabatan Kejuruteraan Mekanikal (JKM) untuk program Diploma Kejuruteraan 

Mekanikal (DKM)  di dalam Politeknik Malaysia. Dalam pada itu, kursus kimpalan 

menghadapi masalah menurut kajian oleh Norajoa, Basri dan Latif (2018) mendapati 

bahawa pelajar TVET di Malaysia tidak menfokuskan perhatian dan tidak dapat 

mengenalpasti, memahami, bagaimana terjadi, serta langkah mengatasi pelbagai 

kecacatan dalam kimpalan. Oleh hal yang demikian, maka pelajar menghadapi 

masalah dalam mengenal pasti kimpalan yang bermutu yang diperlukan mengikut 

kehendak kod dan standard yang ditetapkan. Sementara itu, menurut kajian oleh AB 

(2017) mendapati bahawa proses pengajaran dan pembelajaran (PdP) bagi kursus 

kimpalan memakan masa yang lama. Hal ini dikatakan demikian kerana setiap proses 

kimpalan mestilah berlaku proses memotong, mengukur dan menanda bahan 

kimpalan terlebih dahulu sebelum proses kimpalan berlaku maka akan memakan masa 

yang lama seterusnya menganggu proses PdP kursus lain di dalam bengkel. Hal ini 

adalah selari dengan kajian oleh Norfauzi, Hadzley, Azimin, Fakhrulnaim, Hafiz dan 

Hassan (2019) iaitu masalah  utama  yang  dihadapi oleh pensyarah dan juga pelajar 

adalah proses pengajaran dan pembelajaran yang dijalankan sering mengambil masa 

yang lama iaitu sebelum proses kimpalan dilakukan ianya memerlukan kimpalan pada 

titik mula dan titik akhir pada bahan kerja dengan menggunakan mesin kimpalan 

terlebih dahulu maka ini menyebabkan faktor masa dimakmal sering dianjak 

kehadapan yang mana ianya tidak memenuhi kehendak pada jadual makmal dan 

menganggu proses pengajaran dan pembelajaran makmal seterusnya secara tidak 

langsung ianya juga menganggu keperluan subjek lain. Sementara itu, menurut kajian 

oleh Norajoa, Basri dan Latif (2018) mendapati pelajar TVET yang mengambil kursus 

kimpalan menghadapi masalah dalam peperiksaan akhir untuk menjawap soalan 

dengan baik. Oleh hal yang demikian, pencapaian pelajar kursus kimpalan akan 

merosot. Hal ini adalah selari dengan kajian Munadi (2019) yang mendapati bahawa 

penilaian terhadap ujian latihan kimpalan adalah berada dalam prestasi yang rendah. 

Seterusnya, didapati bahawa pencapaian pelajar bagi yang menggunakan modul sedia 

ada (konvensional) tidak memberangsangkan dan berada pada satu garis kelulusan 

yang rendah (Norajoa, Basri & Latif, 2018). Hal ini adalah selari dengan kajian oleh 

Rashid, Kob dan Abdullah (2020) yang menyatakan wujud masalah pencapaian teori 

yang sederhana dalam kalangan pelajar TVET di Malaysia. Dalam pada itu menurut  

Hie, Mahadhir, dan Banggan (2014)  juga melihat sisi yang sama dengan para pelajar 

dalam sistem TVET mempunyai keyakinan diri agak rendah dan kemajuan yang 

perlahan yang mempengaruhi pencapaian dalam pembelajaran sekalipun dikawal oleh 

penyelia.  

 

 Di samping itu, menurut Rusli et al. (2019) menyatakan bahawa pelajar TVET 

di Politeknik Malaysia dilatih dalam kimpalan melalui kaedah konvensional dan tidak 

menunjukkan aplikasi sebenar penggunaan kimpalan antaranya ialah dengan kaedah 

slaid power point, nota kuliah dan arahan berasaskan Instruction based training (IBT) 

atau  latihan yang berasaskan kertas. Oleh itu, kaedah IBT membimbing pelajar 

menggunakan peralatan kimpalan melalui langkah-langkah yang ditetapkan di 

bengkel. Sebelum IBT di jalankan di bengkel mekanikal, biasanya penjelasan 

dilakukan di kelas oleh pensyarah. Dalam pada itu, Pendekatan konvensional yang 

bergantung kepada pembelajaran berpusatkan guru juga telah menyebabkan hasil 

pembelajaran dalam kursus TVET tidak dapat dicapai sepenuhnya (Rashid, Kob & 

Abdullah, 2020). Selain itu, didapati bahawa pelajar TVET melalui proses 

pembelajaran dalam kursus kimpalan tidak mengaplikasikan aktiviti pembelajaran 

yang bermutu untuk digunakan dalam industri di alam perkerjaan pada masa hadapan 

(Munadi, 2019). Walau bagaimanapun, pendekatan ini menghasilkan beberapa 

kekangan kepada pelajar yang mana pelajar mempunyai kesulitan untuk mengikuti 

kaedah yang telah diajar di dalam kelas dalam masa yang terhad (Mahamad et al., 

2010). Sekiranya pelajar tidak dapat mengikuti langkah-langkah yang terlibat dalam 

proses kimpalan, ini mungkin menjejaskan proses serta keselamatan mereka bagi 

pengguna yang pertama kali mencuba untuk menggunakannya kerana kimpalan 

adalah suatu latihan berisiko tinggi yang memerlukan kemahiran, masa, peralatan dan 

bahan yang bersesuaian (Hashimoto, 2015).  

 

 Di samping itu, menurut kajian Norajoa, Basri dan Latif (2018) mendapati 

pensyarah menghadapi kesukaran untuk menunjukkan contoh spesimen kecacatan 

kimpalan secara realiti kerana perlu membawa banyak spesimen kimpalan bergantung 

kepada jenis kimpalan yang ada. Berdasarkan model sedia ada yang mempunyai 

limitasi mengikut jenis dan kesesuaian masing-masing serta keperluan mendesak 

dalam proses PdP. Tambahan pula, kimpalan juga mendedahkan penggunanya dengan 

persekitaran kerja berbahaya dan memudaratkan kesihatan dengan cahaya arka yang 

kuat, percikan, asap, dan sinar ultraviolet (UV) (Wang et al., 2006). Menurut kajian 

oleh Sailabaht, Wang dan Cherrie (2018) pengimpal yang tidak menitik beratkan 

aspek keselamatan semasa proses kimpalan boleh membahayakan kesihatan 

pengimpal itu sendiri. Oleh itu, terdapat banyak risiko kepada kesihatan yang 

berkaitan dengan kimpalan, contohnya, bahaya kejutan elektrik, risiko haba atau 

kebakaran yang berpunca dari gas-gas logam, dan radiasi ultraviolet (UV) dari arka 

(Ding et al., 2011). Oleh hal yang demikian, jika langkah pencegahan tidak 

mencukupi dalam proses kimpalan maka pelbagai masalah kesihatan akan timbul 

seperti kerengsaan saluran pernafasan, peningkatan risiko asma, kerosakan neurologi, 

kanser paru-paru (Korczynski, 2000). Menurut kajian oleh Amani et al. (2017) 

melaporkan bahawa 92% daripada pengimpal mengalami kecederaan mata akibat 

sinaran UV dari arka (Gobba et al., 2017) bahkan  dianggarkan bahawa setiap tahun 

terdapat 175 orang pengimpal di Britain yang mati akibat kanser paru-paru kerana 

asap kimpalan (Rushton, 2012). Selain itu, kajian oleh Koh et al. (2014) dalam 

syarikat pembinaan kapal Korea menunjukkan bahawa ada hubungan antara 

pendedahan kepada asap kimpalan dan COPD dalam pengimpal. Justeru asap 

kimpalan menyebabkan penurunan fungsi paru-paru dan COPD antara pengimpal. 

Oleh itu, pekerja kimpalan mempunyai risiko mendapat banyak penyakit pernafasan 

yang disebabkan oleh asap kimpalan, maka kepentingannya kajian adalah untuk 

memberi kesedaran kepada para pekerja dan untuk majikan untuk merancang strategi 

untuk memastikan keselamatan di tempat kerja terjamin (Ithnin, 2019). Selain itu, 

kesesuaian gaya pembelajaran pelajar adalah amat penting dalam meningkatkan 

pencapaian dalam mata pelajaran kimpalan. 

 

 Dalam meniti arus kemodenan ini, masalah PdP telah timbul di Politeknik 

Malaysia di mana pensyarah atau pendidik tidak dapat sepadankan pengajaran mereka 

seperti gaya pembelajaran pelajar selanjutnya akan menimbulkan pelbagai masalah 

antaranya ialah ketidakselesaan dan kurangnya tumpuan oleh pelajar semasa 

mengikuti sesi PdP bahkan boleh mengakibatkan pelajar ketinggalan dalam sesuatu 

kursus mereka di Politeknik Malaysia (kob et al., 2017). Seterusnya, hal ini adalah 

selari dengan kajian oleh Iberahim (2014) yang menyatakan bahawa punca 

kemerosotan pencapaian pelajar adalah kerana pelajar tidak dapat menyesuaikan gaya 

pembelajaran mereka dengan teknik pengajaran yang digunakan oleh pensyarah serta 

tidak menggunakan gaya pembelajaran yang bersesuaian. Di samping itu, pelajar telah 

menghadapi kekeliruan apabila cuba untuk mengubahsuai gaya pembelajaran 

mengikut kesesuaian dengan kemampuan diri. Malahan, terdapat pelajar yang 

membuat pilihan untuk mengikut gaya pembelajaran rakan-rakan sekeliling (Chen, 

Masek & Amiruddin, 2014). Oleh hal yang demikian, pelajar akan menghadapi 

masalah apabila gaya pembelajaran rakan adalah berbeza berbanding gaya 

pembelajaran mereka akibatnya seterusnya akan menimbulkan masalah dalam 

pembelajaran di dalam kelas sekali gus akan mengakibatkan pencapaian pelajar 

tersebut merosot. Selain itu, kekurangan kemahiran kerja berpasukan adalah 

merupakan antara masalah penting yang perlu dihadapi oleh pelajar kejuruteraan di 

Politeknik Malaysia hari ini. 

 

Namun, cabaran globalisasi dunia pekerjaan pada masa kini memerlukan bakal 

pekerja bukan sahaja mempunyai kemahiran teknikal, tetapi juga perlu mempunyai 

kemahiran generik seperti kemahiran komunikasi, bekerja dalam kumpulan, dan 

kemahiran dalam pengurusan (Che'Rus & Azman, 2017). Kemahiran kerja 

berpasukan adalah antara kemahiran utama yang harus dimiliki bagi semua graduan 

demi menjamin mereka untuk tidak berputus asa bagi mendapatkan peluang pekerjaan 

sama ada dalam pasaran tempatan ataupun global (Yulpisman, 2006 ; Noor, 2010). Di 

samping itu, menurut kajian oleh Mustafa (2008) dan Osman (2012) menjelaskan 

bahawa kemahiran kerja berpasukan adalah di antara kemahiran utama yang harus 

dimiliki oleh semua pelajar dalam memastikan pelajar dapat meningkatkan tahap 

kebolehpasaran kepada yang lebih baik bersesuaian dengan desakan pasaran tenaga 

kerja. Selain itu, menurut pandangan Levi (2011) menyatakan bahawa industri 

menetapkan bahawa kemahiran ini sebagai antara kebolehan utama yang harus 

dimiliki bagi calon kakitangan mereka. Begitu juga dengan permasalahan yang sering 

di bincangkan dalam pendidikan vokasional ialah masih terdapat di kalangan pelajar 

bidang Vokasional atau TVET yang tidak mempunyai kemahiran kerja berpasukan 

yang mantap (Idris, 2012) terutamanya pelajar Politeknik Malaysia. Hal ini kerana, 

menurut kajian oleh Badarudin et al. (2010) menyatakan bahawa faktor utama 

siswazah terkandas dalam memperolehi tempat di dalam kerjaya pada masa kini 

adalah kerana pendedahan yang amat terbatas terhadap kepentingan kemahiran 

bekerja dalam pasukan. Di samping itu, sebilangan pelajar juga memandang serong 

kepada malah enggan untuk berkerjasama  di dalam satu kumpulan disebabkan oleh 

mereka berpendapat bahawa kerja berkumpulan adalah ketidakselarasan di firma yang 

mencetuskan kemelut, pertikaian dan tanpa dorongan mengakibatkan jiwa pelajar 

akan lama kelamaan bertukar kepada tidak baik di penghujung pembelajaran kelak 

(Peslak, 2005; Sundrum & Kanasan, 2014). Dalam pada itu kaedah pembelajaran 

konvensional seperti syarahan sukar untuk melihat hasil pembelajaran yang lebih 

meluas dalam kemahiran generik seperti kemahiran komunikasi dan kerja berpasukan 

(Othman et al., 2015). Sementara itu, pada pandangan DiFonzo (2010) mendapati 

majikan bukan sahaja mencari pekerja berkemahiran bahkan mencari kakitangan 

mereka yang mampu bekerja dalam kumpulan malahan dapat mengetahui berkaitan 

sistem pengurusan berjalan. Hal ini kerana menurut pandangan oleh Richard et al. 

(2010) menjelaskan bahawa kesulitan sesuatu projek yang terjadi di tapak projek 

adalah tidak disebabkan oleh masalah projek namun adalah disebabkan oleh 

seseorang yang melaksanakan projek itu seorang yang lemah dalam kebolehan untuk 

bekerja secara berkumpulan. Selain itu, kajian tersebut selari dengan kajian yang 

dilaksanakan oleh Mohd Salleh, Sulaiman dan Talib (2010) menjelaskan bahawa 

pembangunan kurikulum yang beroperasi pada hari ini tidak menitik beratkan tentang 

kemahiran kerja berpasukan malahan lebih menumpukan kepada prestasi akademik 

semata-mata. Akhir sekali, menurut kajian oleh Zainal et al. (2011), menyatakan 

bahawa elemen kerja berpasukan adalah merupakan suatu keperluan yang sangat 

penting dan sangat di perlukan dalam sektor pekerjaan. Hal ini menggambarkan 

betapa pentingnya kerja berpasukan dalam melahirkan modal insan yang bermutu 

tinggi. Selain itu, kekurangan tahap pemikiran kritikal juga merupakan salah satu 

masalah penting yang perlu diatasi oleh graduan Politeknik Malaysia hari ini.  

 Sejak akhir-akhir ini, cabaran yang dihadapi oleh pertubuhan-pertubuhan 

pendidikan untuk membangunkan kemahiran pemikiran kritikal untuk memenuhi 

keperluan majikan untuk tenaga kerja mahir di industri (Khan, 2015). Dalam pada itu, 

menurut kajian oleh Hanapi, Kamis, Kiong, dan Hanapi (2017) menunjukkan 

kemahiran employabiliti iaitu kemahiran komunikasi, kemahiran berfikir secara 

kreatif dan kritis, kemahiran pengurusan diri, kemahiran berpasukan dan bekerjasama, 

kemahiran kepimpinan dan etika dan moral profesional yang telah diintegrasikan 

semasa proses PdP dengan yang penting dan perlu dikuasai oleh graduan TVET 

berdasarkan perspektif majikan di industri. Di samping itu menurut Amiruddin, 

Mamat dan Rohanai, (2018) majikan daripada industri pembuatan di Malaysia bukan 

sahaja memerlukan pekerja yang mempunyai kemahiran teknikal tetapi juga 

mempunyai kemahiran lain seperti kemahiran pemikiran kritikal dan penyelesaian 

masalah bekerja dengan mereka. Selain itu, menurut dapatan kajian oleh Abdul Ghani 

et al. (2012) mendapati bahawa jurutera di Malaysia tidak memiliki kemahiran 

berfikir secara kritikal dengan baik. Di samping itu, menurut kajian oleh Aziz Yahya, 

Safiah Sidek dan Zanariah Jano (2011) yang memanfaatkan soal selidik California 

Critical Thinking Skills Test (CCTST) kepada 100 orang mahasiswa yang bakal 

bergraduat di empat universiti teknikal memperolehi bahawa sistem pendidikan 

berteraskan kejuruteraan tidak menitik beratkan pembelajaran kemahiran pemikiran 

kritikal. Malahan pelajar juga kurang di dedahkan  berkaitan soal selidik California 

Critical Thinking Skills Test (CCTST) seterusnya mengakibatkan skor pencapaian 

pelajar berada pada tahap yang rendah. Selain itu, menurut kajian oleh Fairuzza, 

Mohd Nazuir dan Wahid (2011) menjelaskan bahawa pekerja berpengalaman lepasan 

Kejuruteraan Elektrik di Intel yang menjelaskan bahawa terdapat perselisihan yang 

jelas dapat dilihat pada Kemahiran Berfikir Secara Kritikal. Hal ini bermakna, sistem 

pendidikan pada hari ini haruslah lebih memberikan keutamaan terhadap kemahiran 

pemikiran kritikal dari semua peringkat pembelajaran iaitu dari tadika sehingga 

menara gading. Dengan kata lain, Politeknik Malaysia yang merupakan institusi 

penagajian tinggi adalah antara pengeluar utama jurutera di Malaysia haruslah 

mencari jalan untuk mengatasi masalah para graduan kejuruteraan yang kurang 

berfikir secara kritikal ini. Oleh yang demikian, hal ini menunjukkan bahawa industri 

di sektor kejuruteraan di Malaysia menginginkan jurutera yang memiliki kemahiran 

berfikir secara kritikal dan juga kemahiran bukan teknikal yang lain bagi membantu 

Negara bagi mencapai Pelan Pembangunan Pendidikan Malaysia 2015-2025 dengan 

jayanya. Sementara itu, kemahiran komunikasi juga perlu diterapkan kepada anak 

muda di zaman globalisasi selain kemahiran kerja berpasukan dan kemahiran 

pemikiran kritikal. 

 

Antara elemen kemahiran insaniah yang sering dikaitkan dengan kegagalan 

pelajar untuk mendapat peluang pekerjaan adalah kelemahan pelajar dalam menguasai 

kemahiran berkomunikasi (Ngadiman & Jamaludin, 2018). Selain itu, Menurut kajian 

oleh Sandy Mark Luna (2016), menyatakan bahawa kira-kira 40 peratus jumlah 

graduan baru yang tidak bekerja di negara ini tidak mendapat pekerjaan adalah kerana 

faktor personaliti yang lemah, kekurangan dalam kemahiran menyelesaikan masalah, 

kemahiran komunikasi dan penguasaan bahasa yang lemah. Di samping itu, menurut 

Lim dan Richardson (2016) menyatakan bahawa pihak majikan amat menghargai 

kemahiran berkomunikasi, kemahiran analitis dan kemahiran pengurusan di kalangan 

pekerja. Ciri-ciri ini terdapat dalam PBP yang menjadikan kaedah ini bersesuaian 

dalam dunia pasaran kerja pada masa kini. Perkara ini turut disokong oleh Jaba et al. 

(2013) yang menyatakan kebolehkerjaan boleh diterapkan dalam kurikulum dengan 



18 

menggunakan kaedah pengajaran seperti PBP. Di samping itu, menurut kajian oleh 

Eriniwati Aliza Miaat (2014), menyatakan bahawa kemahiran berkomunikasi 

merupakan kemahiran yang utama dikehendaki oleh majikan dan industri. Pada waktu 

yang sama, melalui kajian yang telah dilaksanakan oleh Ridzwan et al. (2015), 

menjelaskan bahawa graduan TVET di Universiti Pendidikan Sultan Idris (UPSI) 

adalah lemah dari segi kemahiran komunikasi terutamanya dalam bahasa Inggeris, 

kemahiran menyelesaikan masalah, kemahiran menggunakan teknologi dan 

kemahiran berfikir secara kreatif dan kritis. Hal ini juga jelas membuktikan bahawa 

kemahiran komunikasi memainkan peranan yang sangat besar dalam kehidupan 

manusia. Selain itu, terdapat banyak penyelidikan mendapati bahawa graduan di 

Malaysia kurang kompeten dalam kemahiran teknikal yang diperlukan oleh majikan 

dan lemah dalam kemahiran insaniah termasuklah kemahiran berkomunikasi 

(RMK10b, 2011). Dalam proses sosialisasi, kemahiran komunikasi dapat membantu 

ahli sosiologi bagi melahirkan institusi sosial dan seterusnya memberi pengaruh ke 

atas budaya dan struktur sosial (Abdullah, 2008). Hal ini dikatakan sedemikian kerana 

setiap individu akan melalui perjalanan hidup masing-masing dan berdasarkan 

pengalaman yang dilalui tersebut akan menjadi pelajaran kepada mereka. Seterusnya, 

ilmu tersebut boleh dikongsi dengan orang lain bagi mewujudkan komunikasi. 

Sebagai contoh ketika proses PdP di dalam kelas, pensyarah dan pelajar seharusnya 

mengamalkan komunikasi dua hala supaya mereka dapat bertukar-tukar pengalaman 

dan pengetahuan antara satu sama lain. Selain itu, dengan wujudnya interaksi ini, 

pengalaman dan pengetahuan mereka dapat dikongsi bersama dan seterusnya 

memberi manfaat kepada mereka.  

Di samping itu, kajian menunjukkan kegelisahan majikan terhadap tahap 

kemahiran komunikasi para graduan Institut Pengajian Tinggi Awam (IPPTN, 2003; 

Megat, 2007; Long Muda, 2009; Ismail, 2012) serta mengakibatkan kadar 

pengangguran terus meningkat (Mazlan, 2011; Mamat, 2011; Jabatan Perangkaan 

Malaysia, 2013), maka kajian ini dibuat bagi melihat adakah situasi yang sama 

berlaku dalam kalangan pelajar Politeknik Malaysia yang mengambil kursus Amalan 

Bengkel Mekanikal 3 dengan menggunakan Modul Latihan Kimpalan TIG (MLKT) 

berasaskan PBP. Dalam pada itu, kemahiran komunikasi mencakupi dalam aspek 

mendengar, membaca, menulis dan bertutur. Hal ini terjadi kerana keempat-empat 

kemahiran asas ini, memainkan peranan penting untuk memudahkan tugas ketika 

mengendalikan proses PdP. Begitu juga dengan suasana pembelajaran yang selesa 

akan menggalakkan penglibatan pelajar dalam segala aktiviti yang dilakukan oleh 

pensyarah (Najib, 2010). Kepentingan kemahiran komunikasi dalam kalangan pelajar 

turut disokong oleh Hurley (2008), yang ada menyatakan bahawa keperluan bagi 

kemahiran komunikasi ini adalah perlu di dalam semua karier yang diceburi oleh 

pelajar, kerana 80% daripada masa mereka bekerja nanti mereka akan sentiasa 

berkomunikasi di antara satu sama lain mahupun berseorangan atau berkumpulan. 

Akhir sekali, kajian ini diharapkan agar dapat membantu pelajar mempersiapkan diri 

bukan sahaja dalam aspek akademik tetapi juga dalam konteks amalan sosial mereka 

dengan persekitaran luar dan sebagai persediaan memasuki alam pekerjaan kelak. Hal 

ini menggambarkan betapa pentingnya kemahiran komunikasi dalam melahirkan 

pelajar yang berkualiti dalam mencapai Pelan Pembangunan Pendidikan Malaysia 

2015-2025. Justeru itu, modul yang terbaik juga perlu dihasilkan dalam melahirkan 

graduan Politeknik Malaysia yang bermutu tinggi.  

Dalam pada itu, Modul pembelajaran di pasaran belum memenuhi kehendak 

pelajar (suhaila et al., 2016) khususnya modul untuk latihan kimpalan TIG turut 

menjadi masalah kepada diri pelajar. Menurut Rashid, Kob dan Abdullah (2020) hasil 

daripada pemantauan mendapati bahawa wujud masalah dalam pelaksanaan kursus 

TVET yang telah dilaksanakan di beberapa intitusi TVET di Malaysia yang 

merangkumi masalah pencapaian yang sederhana dalam teori, amali, dan motivasi 

intrinsik dalam kalangan pelajar. Kajian yang dijalankan oleh Ting, Mahadhir, dan 

Banggan (2014) juga melihat sisi yang sama dengan para pelajar dalam sistem PTV 

mempunyai keyakinan diri agak rendah dan kemajuan yang perlahan yang 

mempengaruhi pencapaian dalam menjalankan projek akhir sekalipun dikawal oleh 

penyelia. Berdasarkan kajian rintis telah dilakukan dalam Politeknik Port Dickson 

menunjukkan prestasi pelajar berada pada aras yang tidak memberangsangkan 

(Zulzana zulkarnain et al., 2011). Begitu juga dengan kajian Azrul Mahfuz dan 

Saifudin Semail (2012) dari Politeknik Mukah Sarawak dan Politeknik Sandakan 

Sabah menyatakan bahawa pencapaian pelajar berada di kedudukan yang sederhana 

kerana Politeknik masih mengekalkan kaedah pembelajaran lama yang berasaskan 

pembelajaran tradisional. Hal ini menunjukkan Politeknik memerlukan pembelajaran 

baru yang lebih kepada kaedah pembelajaran sistematik dalam meningkatkan 

pencapaian (Lokman Tahir et al., 2009). Oleh itu, pembangunan MLKT yang 

berasaskan PBP ini adalah untuk membantu pelajar Politeknik Malaysia dalam 

meningkatkan pengetahuan dan kemahiran dalam kimpalan TIG seterusnya 

meningkatkan kebolehpasaran graduan dengan kemahiran kritis, kemahiran kerja 

berpasukan dan kemahiran komunikasi. 

1.3 Pernyataan Masalah 

 

Berdasarkan kajian terdahulu didapati bahawa tahap pencapaian akademik yang 

sederhana serta ketiadaan satu modul pembelajaran yang dapat membantu pelajar 

dalam proses PdP (Suhaila et al., 2016; Rashid, Kob dan Abdullah, 2020) terutamanya 

untuk kursus kimpalan TIG bagi pelajar Politeknik Malaysia di dalam meningkatkan 

kebolehpasaran graduan dengan kemahiran abad ke-21 seperti kemahiran kerja 

berpasukan, kemahiran kritis dan kemahiran komunikasi. Tambahan pula, hanya 

terdapat dua kajian dalam pembangunan modul kimpalan di Politeknik Malaysia iaitu 

kajian pertama oleh Rubani (2016) untuk membangun dan menilai keberkesanan 

modul perancahan berstruktur dalam Pembelajaran Berasaskan Projek (PBP) terhadap 

pengetahuan pengendalian mesin larik dan kajian kedua oleh Talib dan Saud (2011) 

dalam membangunkan sebuah perisian multimedia berbentuk Pembelajaran Berbantu 

Komputer (PBK) bagi topik asas kimpalan gas berteraskan Teori Beban Kognitif. 

Memandangkan kursus kimpalan merupakan salah satu kursus teras bagi pelajar 

Jabatan Kejuruteraan Mekanikal (JKM) di semua Politeknik Malaysia dan kod kursus 

adalah DJJ3032 Amalan Bengkel Mekanikal 3. Dalam pada itu, Modul Latihan 

Kimpalan TIG (MLKT) berasaskan Pembelajaran Berasaskan Projek (PBP) adalah 

sangat penting dalam membantu pelajar Politeknik Malaysia untuk berjaya dalam 

kursus kimpalan TIG terutama sekali kursus Amalan Bengkel Mekanikal 3 di 

Politeknik Malaysia untuk mencapai matlamat Pelan Pembangunan Pendidikan 

Malaysia 2015-2025. Justeru itu, kajian ini dijalankan adalah untuk pembangunan dan 

penilaian Modul Latihan Kimpalan TIG (MLKT) dalam meningkatkan pengetahuan 

dan kemahiran dalam kursus kimpalan TIG di samping meningkatkan kebolehpasaran 

graduan dengan kemahiran abad ke-21 seperti kemahiran kritis, kemahiran kerja 

berpasukan dan kemahiran komunikasi. 

 

 

1.4 Objektif Kajian 

 

Berdasarkan kepada permasalahan kajian yang dihuraikan, tujuan umum kajian ini 

adalah untuk membangunkan Modul Latihan Kimpalan TIG (MLKT) berasaskan 

Pembelajaran Berasaskan Projek (PBP) dan Model Gaya Pembelajaran Felder 

Silverman bagi kursus Amalan Bengkel Mekanikal 3 (DJJ3032) bagi topik Kimpalan 

Arka Tungsten Gas Lengai (TIG) di Jabatan Kejuruteraan Mekanikal (JKM) di 

Politeknik Malaysia. Namun, secara spesifiknya, berikut adalah beberapa objektif 

yang ingin dicapai dalam penyelidikan ini, iaitu :- 

 

i. Mengenalpasti gaya pembelajaran dominan bagi pelajar yang mengambil 

kursus Amalan Bengkel Mekanikal 3 dalam pembangunan Modul Latihan 

Kimpalan TIG (MLKT). 

 

ii. Membangunkan Modul Latihan Kimpalan TIG (MLKT) berasaskan projek 

dan gaya pembelajaran kejuruteraan dominan dengan menggunakan Model 

Felder Silverman (1996) bagi kursus Amalan Bengkel Mekanikal 3 di 

Politeknik Malaysia.  

iii. Menilai kesan pengaplikasian Modul Latihan Kimpalan TIG (MLKT) 

terhadap pencapaian pengetahuan (teori) dalam kalangan pelajar yang 

mendaftar kursus Amalan Bengkel Mekanikal 3 di Politeknik Malaysia . 

 

iv. Menilai kesan pengaplikasian Modul Latihan Kimpalan TIG (MLKT) 

terhadap kemahiran kimpalan dalam kalangan pelajar yang mendaftar kursus 

Amalan Bengkel Mekanikal 3 di Politeknik Malaysia. 

 

v. Menilai kesan pengaplikasian Modul Latihan Kimpalan TIG (MLKT) 

terhadap penilaian amali dalam kalangan pelajar yang mendaftar kursus 

Amalan Bengkel Mekanikal 3 di Politeknik Malaysia. 

 

vi. Menilai kesan pengaplikasian Modul Latihan Kimpalan TIG (MLKT) 

terhadap pemikiran kritikal, kerja berpasukan dan kemahiran komunikasi 

dalam kalangan pelajar kursus Amalan Bengkel Mekanikal 3 dalam Politeknik 

Malaysia . 

1.5 Persoalan Kajian 

 

 Untuk mencapai tujuan dan objektif kajian, persoalan kajian seperti berikut 

diformulasikan:- 

 

i) Apakah gaya pembelajaran dominan bagi pelajar yang mengambil kursus 

Amalan Bengkel Mekanikal 3 dalam pembangunan Modul Latihan Kimpalan 

TIG (MLKT)? 

 

ii) Bagaimanakah proses pembangunan Modul Latihan Kimpalan TIG (MLKT) 

bagi topik kimpalan TIG bagi kursus Amalan Bengkel Mekanikal 3 

dibangunkan? 

 

iii) Adakah terdapat kesan pengaplikasian Modul Latihan Kimpalan TIG (MLKT) 

terhadap pencapaian pengetahuan (teori) dalam kalangan pelajar Kejuruteraan 

Mekanikal dalam Politeknik Malaysia? 

 

iv) Adakah terdapat kesan pengaplikasian Modul Latihan Kimpalan TIG (MLKT) 

terhadap kemahiran kimpalan dalam kalangan pelajar Kejuruteraan Mekanikal 

dalam Politeknik Malaysia? 

 

v) Adakah terdapat kesan pengaplikasian Modul Latihan Kimpalan TIG (MLKT) 

terhadap penilaian amali dalam kalangan pelajar Kejuruteraan Mekanikal 

dalam Politeknik Malaysia? 

vi) Adakah terdapat kesan pengaplikasian Modul Latihan Kimpalan TIG (MLKT) 

dan Pembelajaran secara konvensional terhadap pemikiran kritikal dalam 

kalangan pelajar yang mengikuti kursus Amalan Bengkel Mekanikal 3 dalam 

Politeknik Malaysia? 

 

vii) Adakah terdapat kesan pengaplikasian Modul Latihan Kimpalan TIG 

(MLKT) dan Pembelajaran secara konvensional terhadap kerja berpasukan 

dalam kalangan pelajar yang mengikuti kursus Amalan Bengkel Mekanikal 3 

dalam Politeknik Malaysia? 

 

viii) Adakah terdapat kesan pengaplikasian Modul Latihan Kimpalan TIG 

(MLKT) dan Pembelajaran secara konvensional terhadap kemahiran 

komunikasi dalam kalangan pelajar yang mengikuti kursus Amalan Bengkel 

Mekanikal 3 dalam Politeknik Malaysia? 

 

 

1.6 Hipotesis Kajian 

 

Hipotesis kajian ini ialah :- 

 

H01 : Tidak terdapat kesan pengaplikasian Modul Latihan Kimpalan TIG (MLKT) dan 

pembelajaran secara konvensional terhadap pencapaian pengetahuan (teori) dalam 

kalangan pelajar Kejuruteraan Mekanikal di Politeknik Malaysia. 

H02 : Tidak terdapat kesan pengaplikasian Modul Latihan Kimpalan TIG (MLKT) dan 

pembelajaran secara konvensional terhadap kemahiran kimpalan dalam kalangan 

pelajar Kejuruteraan Mekanikal di Politeknik Malaysia. 

 

H03 : Tidak terdapat kesan pengaplikasian Modul Latihan Kimpalan TIG (MLKT) dan 

pembelajaran secara konvensional terhadap penilaian amali dalam kalangan pelajar 

Kejuruteraan Mekanikal di Politeknik Malaysia. 

 

H04: Tidak terdapat perbezaan kesan pengaplikasian Modul Latihan Kimpalan TIG 

(MLKT) dan Pembelajaran secara konvensional terhadap pemikiran kritikal pelajar 

kejuruteraan mekanikal Politeknik Malaysia. 

 

H05 : Tidak terdapat perbezaan kesan pengaplikasian Modul Latihan Kimpalan TIG 

(MLKT) dan Pembelajaran secara konvensional terhadap kerja berpasukan pelajar 

kejuruteraan mekanikal Politeknik Malaysia. 

 

H06 : Tidak terdapat perbezaan kesan pengaplikasian Modul Latihan Kimpalan TIG 

(MLKT) dan Pembelajaran secara konvensional terhadap kemahiran komunikasi 

pelajar kejuruteraan mekanikal Politeknik Malaysia. 

1.7 Kerangka Konsep 

 

Kerangka konsep kajian terdiri daripada pembolehubah bebas (IV) yang terdiri 

daripada pembelajaran konvesional dan Modul Latihan Kimpalan TIG (MLKT) 

manakala pembolehubah bersandar (DV) terdiri daripada gaya pembelajaran, 

pencapaian pengetahuan, kemahiran kimpalan, penilaian amali, pemikiran kritis, 

kemahiran kerja berpasukan dan kemahiran komunikasi seperti yang dinyatakan pada 

rajah 1.2. 

 

        IV                        DV  

 

 

 

 

 

 

 

  

 

 

 

  

 

Rajah 1.2. Kerangka Konseptual Kajian 

 

Pembelajaran 

Konvensional 

Pencapaian 

Pengetahuan 

 

 Gaya 

Pembelajaran 

 Kemahiran 

Kimpalan 

 Penilaian 

Amali 

 Pemikiran 

Kritis 

 Kemahiran 

Kerja 

Berpasukan 

 Kemahiran 

Komunikasi 

 

Modul Latihan Kimpalan TIG (MLKT) 

 Model Felder Silverman (1996) 

 Model Dick dan Raiser (1996) 

 Model Moursud (2002) 

 Model Tubbs dan Moss (2008) 

 Model Calvin Taylor (2003) 

 Teori Tuckman (1965) 

 Modul Latihan Kimpalan TIG (MLKT) dibangunkan adalah berasaskan 

Pembelajaran Berasaskan Projek (PBP) dengan menggunakan Model Moursud (2002) 

serta gaya pembelajaran kejuruteraan dominan dengan menggunakan Model Felder 

Silverman (1996) dan reka bentuk pembangunan MLKT adalah berdasarkan Model 

Dick dan Raiser (1996). Selain itu model moursud (2002) juga mendapat sokongan 

dari model felder silverman (1996), teori tuckman (1965), model calvin taylor (2003) 

dan model Tubss dan moss (2008) dalam mengenalpasti gaya pembelajaran pelajar 

serta untuk meningkatkan kemahiran pemikiran kritis, kemahiran komunikasi dan 

kerja berpasukan berasaskan PBP. Dalam pada itu, Sebelum pembangunan Modul 

Latihan Kimpalan TIG (MLKT) dibangunkan analisis gaya pembelajaran dominan 

pelajar kejuruteraan dilaksanakan dengan menggunakan model felder silverman 

(1996). Jelaslah bahawa, Modul Latihan Kimpalan TIG (MLKT) dibangunkan dengan 

satu teori dan lima model iaitu Teori Tuckman (1965), Model Calvin Taylor (2003), 

Model Felder Silverman (1996), Model Moursud (2002), Model Dick dan Raiser 

(1996), Model Tubbs dan Moss (1998) adalah untuk meningkatkan pencapaian 

pengetahuan serta untuk meningkatkan tahap penilaian amali, kemahiran kimpalan 

dan kebolehpasaran graduan seperti kemahiran kritis, kerja berpasukan dan kemahiran 

komunikasi pelajar yang mengambil kursus Amalan Bengkel Mekanikal 3 di 

Politeknik Malaysia. Selain itu, kajian ini menjalankan dua intervensi yang mana 

intervensi pertama adalah dengan menggunakan Model Latihan Kimpalan TIG 

(MLKT) yang berasaskan PBP bagi kumpulan rawatan adalah untuk mengukur 

pengetahuan, penilaian amali, kemahiran kimpalan, kemahiran kritis, kemahiran kerja 

berpasukan serta kemahiran komunikasi manakala intervensi kedua adalah 

pembelajaran konvensional (pembelajaran sedia ada) adalah untuk mengukur 

pencapaian pengetahuan (teori) pelajar berkaitan kimpalan TIG yang dilaksanakan 

keatas pelajar yang mengambil kursus Amalan Bengkel Mekanikal 3 di Politeknik 

Malaysia (Lihat Rajah 1.2). Dalam pada itu, dua intervensi ini dilaksanakan ke atas 

pelajar yang mengambil kursus Amalan Bengkel Mekanikal 3 adalah untuk 

membandingkan pencapaian pengetahuan (teori) pelajar Politeknik Malaysia. 

 

 

1.8 Kepentingan Kajian 

 

Dapatan kajian ini diharapkan dapat memberikan keberuntungan dalam meningkatkan 

aktiviti pembelajaran kepada semua khususnya kepada pelajar, ibubapa, fakulti, 

tenaga pengajar serta Jabatan Pengajian Politeknik (JPP) dalam pertumbuhan 

pengajaran dan pembelajaran (PdP) seperti berikut :- 

 

i. Memotivasikan pelajar dalam meningkatkan pencapaian pembelajaran dengan 

kaedah pembelajaran yang sesuai serta dapat mengenalpasti masalah 

pembelajaran yang dihadapi serta tindakan yang perlu diambil untuk 

mencegahnya. Selain itu, dengan mengetahui gaya pembelajaran pelajar yang 

sepadan dapat membantu melonjakkan pencapaian akademik dan dapat  

membantu pelajar mengubah sikap kearah yang lebih positif dan baik. 

 

ii. Memberi panduan kepada pensyarah untuk memantapkan lagi pengajaran 

mereka supaya lebih bersesuaian dengan tahap pembelajaran pelajar. Dalam 

pada itu, pensyarah dapat memahami kehendak pembelajaran pelajar mereka 

dan menggunakan maklumat kajian ini dalam merancang bahan mengajar atau 

mereka bentuk kurikulum bagi mewujudkan suasana PdP yang bersesuaian 

dengan kaedah Pembelajaran Berasaskan Projek (PBP) serta Gaya 

Pembelajaran Felder Silverman (1988) dengan menggunakan Modul Latihan 

Kimpalan TIG (MLKT). 

 

iii. Membantu pihak Jabatan Kejuruteraan Mekanikal (JKM) dalam 

mengenalpasti dilema yang dihadapi pelajar dalam pembelajaran serta 

membuat penambahbaikan terhadap alam sekeliling dan kualiti pembelajaran 

kepada yang lebih baik.  

 

iv. Pihak ibubapa boleh bertindak dalam memotivasikan serta memberi galakkan 

dalam mempersiapkan prasarana dan alam sekeliling yang selari dengan gaya 

pembelajaran anak-anak mereka dalam meningkatkan pencapaian pengetahuan 

dan amali serta kemahiran terutamanya dalam kimpalan TIG. 

 

v. Membantu Jabatan Pengajian Politeknik (JPP) dalam merancang dan 

melaksanakan aktiviti secara berkesan dengan berpandukan gaya 

pembelajaran mahasiswa. 

 

 

1.9 Skop dan Batasan Kajian 

 

Batasan dalam kajian ini ialah sampel kajian dan kaedah kajian yang diaplikasikan. 

Selain itu, kajian ini cuma membabitkan responden yang terdiri daripada pelajar 

semester 3, 5, dan 6 Diploma Kejuruteraan Mekanikal, Jabatan Kejuruteraan 

Mekanikal (JKM) di Politeknik Ungku Omar (PUO), Politeknik Port Dickson (PPD) 

dan Politeknik Kota Bharu (PKB) yang mengambil kursus Amalan Bengkel 

Mekanikal 3 pada semester 3. Hal ini kerana semester 1 belum melalui penilaian satu 

semester manakala semester 4 sedang menjalani Latihan Industri (LI) dan semester 2 

belum ditawarkan lagi kursus tersebut. Selain itu, pengumpulan data dan analisis 

menggunakan SPSS dan reka bentuk kajian berbentuk kuasi-eksperimen empat 

kumpulan solomon. Di samping itu, sistem perlaksanaan program pengajian di 

Politeknik Ungku Omar (PUO), Politeknik Port Dickson (PPD) dan Politeknik Kota 

Bharu (PKB) adalah sama bagi Politeknik Malaysia yang lain yang diselia dan 

dikawal ketat oleh JPP (Jabatan Pengajian Politeknik). Oleh yang demikian, dapatan 

kajian di  Politeknik Ungku Omar (PUO), Politeknik Port Dickson (PPD) dan 

Politeknik Kota Bharu (PKB) dapat digeneralisasikan kepada pelajar Politeknik lain 

yang menawarkan program pengajian yang sama contohnya kursus Amalan Bengkel 

Mekanikal 3 di Politeknik Ungku Omar (PUO), Politeknik Port Dickson (PPD) dan 

Politeknik Kota Bharu (PKB) dapat mewakili semua kursus ini di Politeknik 

Malaysia.  

 

Kajian ini juga terbatas kepada pembangunan Modul Latihan Kimpalan TIG 

(MLKT) yang berasaskan Pembelajaran Berasaskan Projek (PBP) serta menilai 

pencapaian pengetahuan, pencapaian amali dan kemahiran kimpalan pelajar 

berdasarkan Pembelajaran Berasaskan Projek (PBP). Dimana kaedah ini telah menjadi 

tunjang utama dalam membangunkan Modul Latihan Kimpalan TIG (MLKT) yang 

berasaskan Pembelajaran Berasaskan Projek (PBP) serta gaya pembelajaran 

kejuruteraan melalui Model Felder Silverman (1996) dalam kurikulum Pendidikan 

Teknik Dan Vokasional bagi membantu pelajar mekanikal dalam kursus Amalan 

Bengkel Mekanikal 3 di Politeknik Ungku Omar, Perak (PUO), Politeknik Port 

Dickson, Negeri Sembilan (PPD) dan Politeknik Kota Bharu, Kelantan (PKB). 

 

 

1.10 Definisi  Operasional Dan Istilah 

 

Definasi operasional akan menerangkan istilah yang penting dari pandangan orang 

lain yang sama maksud dengan istilah yang digunakan oleh pengkaji dalam kajian ini. 

 

 

1.10.1 Definisi Operasional 

 

 

1.10.1.1 Gaya Pembelajaran  

 

Menurut kajian oleh Felder Silverman (1988), gaya pembelajaran ialah ciri-ciri 

seseorang dalam menyerap dan memproses pengetahuan. Definasi lain untuk gaya 

pembelajaran ialah ciri-ciri pemikiran serta fisiologi yang bergerak balas sebagai 

penanda aras bagaimana pelajar komunikasi dan mendalami dalam keadaan 

pembelajaran (Keefe, 1982). Profesor Felder menyatakan bahawa cara yang 

digunakan pelajar untuk menperolehi, mengekalkan dan mendapatkan maklumat 

secara kolektif dipanggil gaya pembelajaran (Felder, 2012). Selain itu, kaedah 

menyerap, selesaikan tugasan dan menghafal maklumat yang telah datang merupakan 

ciri-ciri kognitif yang disebutkan. Sementara itu, secara umumnya telah banyak kajian 

terhadap kaedah pembelajaran pelajar telah dilakukan. Gaya pembelajaran adalah 

kaedah pembelajaran yang digunakan oleh pelajar untuk memahami sesuatu kursus 

contohnya pada kajian ini adalah kaedah pembelajaran yang digunakan oleh pelajar 

dalam memahami topik kimpalan TIG dalam khusus Amalan Bengkel Mekanikal 3 di 

Politeknik Malaysia. Selain itu, penyelidikan ini telah memilih untuk menggunakan 

model gaya pembelajaran Felder Silverman (1988) dalam pembangunan Modul 

Latihan Kimpalan TIG (MLKT) yang berasaskan Pembelajaran Berasaskan Projek 

(PBP) bagi pelajar Politeknik Malaysia yang mendaftar kursus Amalan Bengkel 

Mekanikal 3 di Politeknik Ungku Omar, Ipoh Perak (PUO), Politeknik Port Dickson, 

Negeri Sembilan (PPD) dan Politeknik Kota Bharu, Kelantan  (PKB). 

 

 

1.10.1.2 Model Gaya Pembelajaran Felder Silverman (1988) 

 

Kaedah seseorang individu atau pelajar dalam memberi tumpuan dalam mengurus, 

mendapati, menguasai dan menhafal sesuatu pengetahuan atau kaedah terkini dikenali 

sebagai gaya pembelajaran. Dalam pada itu, Model Gaya Pembelajaran Felder-

Silverman (1988) terdiri daripada empat domain iaitu Persepsi (sensing dan intuitif), 

Proses (aktif dan reflektif), Input (visual dan verbal) dan Pemahaman (sequential dan 

global). Oleh hal yang demikian, kajian ini telah memilih untuk menggunakan kaedah 

pembelajaran berdasarkan Model felder silverman (1988) bersama Pembelajaran 

Berasaskan Projek (PBP) berdasarkan model moursud (2002) terhadap pelajar 

Politeknik Malaysia yang mengambil kursus Amalan Bengkel Mekanikal 3 dalam 

membangunkan Modul Latihan Kimpalan TIG (MLKT) yang dilaksanakan di 

Politeknik Ungku Omar, Ipoh Perak (PUO), Politeknik Port Dickson, Negeri 

Sembilan (PPD) dan Politeknik Kota Bharu, Kelantan (PKB).  

1.10.1.3 Pembelajaran Berasaskan Projek (PBP) 

 

Menurut Rashid, Kob dan Abdullah (2020) mendefinisi Pembelajaran Berasaskan 

Projek (PBP) sebagai kaedah pembelajaran berpusatkan pelajar yang sistematik, 

berprinsipkan konstruktivis, melalui proses siasatan lanjutan, menyelesaikan masalah 

sebenar, pengajar sebagai fasilitator, bekerjasama, dan menghasilkan produk. PBP 

adalah merupakan model pendidikan yang menitikberatkan PdP dalam bentuk projek 

(Veerasamy, 2010). Manakala menurut kajian oleh Nation (2008), Beddoes (2010), 

Zimmerman (2010) dan Kaldi et al. (2011) menyatakan PBP merupakan satu kaedah 

pembelajaran yang membenarkan pelajar untuk membina kemahiran dan 

mendapatkan pengetahuan melalui kaedah projek melalui pembelajaran koperatif dan 

teknik “hands on”. Selain itu, PBP juga adalah pembelajaran berpusatkan pelajar yang 

mana pensyarah sebagai fasilitator dalam memantau aktiviti yang dilakukan oleh 

pelajar dan pada akhir pembelajaran PBP produk dihasilkan oleh pelajar. Dalam 

kajian ini Modul Latihan Kimpalan TIG (MLKT) telah dibangunkan adalah 

berasaskan PBP dengan mengikut Model Moursud (2002) manakala reka bentuk 

berasaskan Model Dick dan Raiser (1996) serta aktiviti di dalam MLKT dibangunkan 

adalah berdasarkan gaya pembelajaran kejuruteraan dominan yang berasaskan gaya 

pembelajaran Felder Silverman (1996). Dalam pada itu MLKT yang berasaskan PBP 

yang dibangunkan ini adalah untuk menilai pencapaian pengetahuan, kemahiran 

kimpalan dan penilaian amali serta untuk meningkatkan kebolehpasaran pelajar 

Politeknik Malaysia yang mengambil kursus Amalan Bengkel Mekanikal 3 di Jabatan 

Kejuruteraan Mekanikal. Berikut adalah antara elemen di dalam Modul Latihan 

Kimpalan TIG (MLKT) yang dibangunkan berasaskan PBP iaitu :- 

 



35 

a) Teknik “hand on” iaitu latihan Amali kimpalan TIG 

b) Matlamat akhir adalah menghasil produk/ artifak iaitu rak kasut 

c) Soalan yang bermakna/masalah sebenar/ dekat dengan dunia sebenar 

d) Perbentangan akhir  pada pensyarah/ fasilitator adalah pembentangan langkah 

kerja menghasilkan produk/ artifak kimpalan TIG 

e) Selari dengan rubrik Politeknik iaitu berasaskan OBE 

f) Guna teknologi semasa untuk cari maklumat untuk menyelesaikan masalah 

kimpalan TIG dengan menggunakan teknologi maklumat(IT) 

g) Aktiviti berpasukan yang terdiri daripada 3 hingga 4 orang 

h) Berpusatkan pelajar manakala pensyarah sebagai fasilitator 

i) Pentingkan kemahiran dan pengetahuan berkaitan kimpalan TIG 

j) Bina kemahiran abad ke-21 seperti pemikiran kritis, kerja berpasukan dan 

kemahiran komunikasi. 

k) Penilaian dan pemantauan setiap tahap di dalam sesi pembelajaran secara 

berterusan dan latihan kendiri dilaksanakan bagi setiap sesi adalah untuk 

mengawal proses supaya berasaskan PBP 

(Perbincangan lanjut berkaitan PBP dinyatakan dalam BAB 2) 

 

 

1.10.1.4 Modul Pembelajaran Berasaskan Projek (MPBP) 

 

Modul Pembelajaran Berasaskan Projek (MPBP) dibangunkan bagi membolehkan 

kaedah PBP di jalankan dengan lebih teratur dan terarah (Pintrich, 1997; Ravitz, 

2009; Synteta, 2002). Selain itu, menurut kajian oleh Kamaruzaman (2010) Modul 

Pembelajaran Berasaskan Projek (MPBP) dapat mewujudkan suasana pembelajaran 

secara terarah kendiri. Hal ini dikatakan demikian kerana suasana pembelajaran 

terarah kendiri diwujudkan melalui pemfokusan kepada aspek kaedah pelaksanaan, 

elemen dan tempoh masa pelaksanaannya (Savage et al., 2007; Pintrich, 2000; 

Pearlman, 2006). Modul Pembelajaran Berasaskan Projek (MPBP) yang dibina dalam 

kajian ini merupakan Modul Latihan Kimpalan TIG (MLKT) untuk pelajar Politeknik 

Malaysia yang mendaftar kursus Amalan Bengkel Mekanikal 3. Selain itu, MLKT 

dibangunkan adalah berasaskan PBP berpandukan model moursud (2002) dan gaya 

pembelajaran dominan berdasarkan model felder silverman (1998) manakala reka 

bentuk adalah dari model dick dan raiser (1996) dilaksanakan di Jabatan Kejuruteraan 

Mekanikal (JKM) di Politeknik Malaysia. Selain itu, MLKT dalam kajian ini adalah 

untuk meningkatkan pencapaian pengetahuan, kemahiran kimpalan serta untuk 

meningkatkan tahap kebolehpasaran pelajar dengan kemahiran kritis, kerja 

berpasukan dan kemahiran komunikasi pelajar Politeknik Malaysia yang mengambil 

kursus Amalan Bengkel Mekanikal 3. 

 

 

1.10.1.5 Kemahiran Kerja berpasukan 

 

Kemahiran kerja berpasukan adalah sekelompok manusia dalam sesebuah institusi 

yang melaksanakan aktivti dengan bekerjasama dalam kumpulan dalam 

merealisasikan objektif pasukan yang sama. Selain itu, menurut pandangan oleh 

Saadan et al. (2011) mendapati bahawa anggota kumpulan akan berhubung rapat, 

maklumat dibahagi antara pasukan, keputusan difikirkan bersama dan menggalas 

beban berpasukan bagi melaksanakan tugas yang diberikan. Selain itu, menurut kajian 

David (2008), Pembelajaran Berasaskan Projek (PBP) dapat meningkatkan tahap 

pemikiran kritikal, menyelesaikan masalah, pembelajaran integrative dan kerja 

berpasukan para pelajar yang mengamalkannya dalam pembelajaran. Hal ini 

menggambarkan, PBP dapat meningkatkan tahap kerja berpasukan dikalangan pelajar. 

Dalam penyelidikan ini, kemahiran kerja berpasukan ialah menunjukkan kepada 

kerjasama berkumpulan pelajar Jabatan Kejuruteraan Mekanikal (JKM) di Politeknik 

Malaysia yang mendaftar Kursus Amalan Bengkel Mekanikal 3 dengan menjalani 

Modul Latihan Kimpalan TIG (MLKT) yang berasaskan Pembelajaran Berasaskan 

Projek (PBP). Dalam kajian ini, pelajar terdiri daripada tiga atau empat orang 

bekerjasama dalam menyelesaikan masalah dalam Modul Latihan Kimpalan TIG 

(MLKT). Selain itu, kemahiran kerja berpasukan diukur bagi pelajar yang mendaftar 

khusus Amalan Bengkel Mekanikal 3 yang menggunakan intrument soal selidik dan 

Modul Latihan Kimpalan TIG (MLKT) di Politeknik Malaysia. 

 

 

1.10.1.6 Pemikiran Kritis 

 

Menurut kajian Marlina dan Shaharom (2007) mendefinisikan kemahiran berfikir 

kritis sebagai kecekapan atau keupayaan menggunakan minda untuk menilai 

kemunasabahan dan kewajaran sesuatu idea, meneliti kebernasan, kebaikan dan 

kelemahan sesuatu hujah dan membuat pertimbangan yang wajar dengan 

menggunakan alasan dan bukti yang munasabah. Oleh itu, pemikiran kritis dapat 

dikaitkan dengan proses menggunakan minda untuk membuat keputusan dan 

menyelesaikan masalah. Selain itu, ia melibatkan satu proses intelektual yang 

melibatkan pembentukan konsep, aplikasi, analisis dan menilai maklumat yang 

terkumpul atau dihasilkan melalui pengamatan dan pengalaman sebagai suatu 

landasan ke arah keyakinan. Selain itu, Pembelajaran Berasaskan Projek (PBP) yang 

dipraktikkan ini dapat membantu melengkapkan pelajar dengan kemahiran kerjasama 

di tempat kerja, pemikiran kritikal, penyelesaian masalah, pembelajaran integratif, 

dan kerja berpasukan (David, 2008; Hart Research Associates, 2015). Hal ini 

menggambarkan pemikiran kritis dapat ditingkatkan dengan PBP. Selain itu, 

kemahiran pemikiran kritis digunakan dalam kajian ini adalah dalam menyelesaikan 

masalah projek yang diberikan dalam Modul Latihan Kimpalan TIG (MLKT) secara 

berkumpulan. Dalam kajian ini, pemikiran kritis dikaji terhadap pelajar kejuruteraan 

mekanikal yang mengambil kursus Amalan Bengkel Mekanikal 3 dengan menjalani 

Modul Latihan Kimpalan TIG (MLKT) dengan berasaskan PBP di Politeknik 

Malaysia. 

 

 

1.10.1.7 Kemahiran Komunikasi 

 

Kemahiran komunikasi ialah suatu keupayaan untuk melahirkan hubungan melalui 

medium perantara atau sebaliknya dengan orang lain. Kemahiran komunikasi ini 

merangkumi teknik menyalin, melafazkan, berdebat, mengikuti, protokol dalam 

berkomunikasi, dan menghubungkan dengan teknologi (Nussabaum & Williams, 

2007). Selain itu, kemahiran komunikasi telah menjadi suatu kemahiran utama yang 

amat ditekankan untuk dimiliki oleh semua orang. Dalam pada itu, menurut kajian 

oleh Sulaiman (2010), proses komunikasi adalah perkara utama dan pasti dilalui bagi  

individu itu dalam melaksanaan kehidupan harian. Oleh itu, proses ini berlaku secara 

semulajadi iaitu apabila seseorang berhubung dengan orang lain adalah semestinya 

berlaku proses komunikasi. Selain itu, menurut pandangan Larmer dan Mergendoller 

(2010) menyatakan bahawa Pembelajaran Berasaskan Projek (PBP) membantu pelajar 

untuk membangunkan kemahiran khusus abad ke-21, seperti penyelidikan, mencapai 

maklumat, kerjasama, komunikasi, pemikiran kritis dan penggunaan teknologi. Dalam 

pada itu, kemahiran komunikasi adalah kemahiran berhubung dalam kumpulan dalam 

menyelesaikan masalah yang projek yang diberikan dalam Modul Latihan Kimpalan 

TIG (MLKT). Hal ini jelas menggambarkan bahawa PBP mampu meningkat tahap 

komunikasi pelajar. Dalam kajian ini, kemahiran komunikasi diukur terhadap pelajar 

kejuruteraan mekanikal yang mengambil kursus Amalan Bengkel Mekanikal 3 yang 

menggunakan Modul Latihan Kimpalan TIG (MLKT) dengan berasaskan PBP di 

Politeknik Malaysia. 

 

 

1.10.2 Definisi Istilah 

 

 

1.10.2.1 Kimpalan TIG 

 

Kimpalan arka tungsten gas (TIG) ialah proses kimpalan arka yang menghasilkan 

sambungan logam dengan memanaskannya dengan arka di antara elektrod tungsten 

yang kekal dengan benda kerja. Perisai arka diperoleh dengan menggunakan gas 

lengai yang di bekalkan secara berasingan, iaitu sama seperti kimpalan arka logam 

gas. Proses ini juga dikenali sebagai proses gas lengai tungsten. Gas yang digunakan 

ialah argon, helium atau campuran kedua-duanya. Dalam kajian ini penyelidik telah 

membangunkan Modul Latihan Kimpalan TIG (MLKT) berasaskan Pembelajaran 

Berasaskan Projek (PBP) bagi pelajar yang mengambil kursus Amalan Bengkel 

Mekanikal 3 di Jabatan Kejuruteraan Mekanikal (JKM) di Politeknik Malaysia 

dimana kimpalan TIG ini telah menjadi tumpuan utama dalam pembangunan MLKT. 

 

 

1.10.2.2 Politeknik Malaysia 

 

Pendidikan di Politeknik mula diperkenalkan di Malaysia melalui penubuhan 

politeknik pertamanya iaitu Politeknik Ungku Omar di Ipoh di bawah Pelan 

Pembangunan Pertubuhan Bangsa-bangsa Bersatu (PBB) pada tahun 1969. Dalam 

pada itu, pendidikan ini diperkukuhkan dengan perakuan Jawatankuasa Kabinet 

mengenai pendidikan pada tahun 1979 dan Pelan Induk Perindustrian Kebangsaan 

Pertama (1985-1995). Kesemua perancangan termasuk perakuan Jawatankuasa 

Kabinet mengenai latihan (1991), telah membolehkan penubuhan lebih banyak 

Politeknik serta menambah program pengajian bagi memenuhi keperluan pekerja 

separa professional dalam bidang kejuruteraan, perdagangan dan perkhidmatan. 

Jemaah Menteri pada 26 Mac 2010 telah menimbang Memorandum Pengajian Tinggi 

(No. 198/2685/2010) dan bersetuju supaya ditubuhkan empat buah Politeknik Metro 

dalam RMKe-9 dan enam buah dalam RMKe-10. Dalam pada itu, lokasi kajian ini 

dijalankan di Politeknik Malaysia di Jabatan Kejuruteraan Mekanikal (JKM) yang 

mengambil kursus Amalan Bengkel Mekanikal 3 dengan membandingkan antara yang 

menjalani Modul Latihan Kimpalan TIG (MLKT) yang berasasakan Pembelajaran 

Berasaskan Projek (PBP) dengan pembelajaran secara konvensional (pembelajaran 

sedia ada) dengan mengambil kira terhadap pencapaian pengetahuan, kemahiran 

kimpalan, tahap kemahiran kerja berpasukan, pemikiran kritis, dan kemahiran 

komunikasi. Dalam pada itu, kajian ini dijalankan di Politeknik Ungku Omar, Ipoh, 

Perak (PUO), Politeknik Port Dickson, Negeri Sembilan (PPD) dan Politeknik Kota 

Bharu, Kelantan (PKB). 

 

 

1.10.2.3 Kursus Amalan Bengkel Mekanikal 3 (DJJ3032) 

 

Kursus Amalan Bengkel Mekanikal 3 dengan kod khusus DJJ3032 merupakan kursus 

yang ditawarkan kepada pelajar semester 3 di Jabatan Kemahiran Mekanikal (JKM) 

di seluruh Politeknik Malaysia. Dalam pada itu, kursus Amalan Bengkel Mekanikal 3 

adalah kursus wajib bagi pelajar Diploma Kejuruteraan Mekanikal (DKM) di 

Politeknik Malaysia. Selain itu, di dalam kajian ini Modul Latihan Kimpalan TIG 

(MLKT) yang dibangunkan diberikan kepada pelajar yang mengambil kursus Amalan 

Bengkel Mekanikal 3 yang memberi tumpuan terhadap latihan projek kimpalan TIG 

yang mana mengambil masa lebih kurang empat minggu serta di perhatikan oleh 

pensyarah sebagai fasilitator. 

 

 

1.11 Rumusan 

 

Bab ini menghuraikan berkaitan masalah kajian yang melibatkan sampel kajian iaitu 

pelajar Jabatan Kejuruteraan Mekanikal (JKM) yang mengambil kursus Amalan 

Bengkel Mekanikal 3 dengan menjalani Modul Latihan Kimpalan TIG (MLKT) di 

Politeknik Ungku Omar (PUO), Politeknik Port Dickson (PPD) dan Politeknik Kota 

Bharu (PKB). Dalam pada itu, laporan kajian ini dipecahkan kepada enam bab iaitu 

bab pertama membincangkan berkaitan dengan mukadimah kajian adalah pengenalan, 

masalah utama kajian dan persoalan kajian yang ingin dicapai. Bahagian kedua adalah 

kajian literatur yang menjelaskan berhubung panduan untuk menjalankan kajian serta 

kajian lalu yang berhubung dengan masalah kajian. Selain itu, Bab ketiga adalah 

kaedah kajian yang digunakan untuk mencapai objektif kajian dan Bab empat 

pembagunan Modul Latihan Kimpalan TIG (MLKT). Manakala Bab 5 adalah 

membincangkan berkaitan analisis data kajian dan dapatan  yang diperolehi untuk 

menjawab persoalan kajian dalam bab satu. Akhir sekali, Bab enam yang 

menghuraikan berkaitan rumusan dapatan kajian yang diperolehi serta perbincangan 

dan cadangan kajian pada masa akan datang. 




